
Жақсылыққа ұйытқан жарқын жарыс

Жақында ауданымызда көз мүгедектігі бар азаматтар арасында тоғызқұмалақ, қол 

күрес, шахмат жəне дойбыдан облыстық спартакиада болып өтті. Оған Түркістан, 

Кентау, Сауран жəне ауданымыздың ойыншылары қатысты. 

Іс-шараның мақсаты-зағип азаматтарды спортқа баулу, олардың белсенді өмір 

салтын ұстануына қолдау көрсету, қатысушылар арасында достық пен өзара 

сыйластық қарым-қатынасты қалыптастыру жəне қоғамдағы ынтымақ пен бірлікті 

нығайту болды.

«Қазақ Зағиптар қоғамы» қоғамдық бірлестігі,  Түркістан облыстық филиалы 

төрағасының  орынбасары Нұрмұхан Ажимуратовтың айтуынша бұл қоғамдық 

ұйым бұрын «Қазақ соқырлар қоғамы» болып 1937 жылы құрылған. Қазақ зағиптар 

қоғамының XXIII сьезінде «Зағиптер қоғамы» болып бекітілген. Республика 

көлеміндегі филиалдардың ішінде Түркістан облыстық филиалы қоғамдық жұмыстарда 

белсенділігімен, ұйымдастырушылық қабілетімен жəне əлеуметтік бастамаларды 

жүзеге асырудағы нəтижелі еңбегімен алдыңғы қатардан көрініп келеді. Бұл-қоғам 

мүшелерінің бірлігі мен ұйым басшылығының жүйелі жұмысының нəтижесі.   

Жиын барысында «Қазақ Зағиптар қоғамы» қоғамдық бірлестігі, Түркістан облысы 

филиалының төрайымы Əйтек Зəуре Əбдіразаққызымен тілдескенімізде: «Жалпы, бұл 

өткізіліп жатқан жарыстың мақсаты-зағип жандарды қоғамға тартып, оларды спортқа, 

мəдениетке баулу болып табылады. Бұндай жарыстар барлық аудандарда тұрақты 

ұйымдастырылып отырады. Аймақтық  жарыстардан жүлделі орын алғандар облыстық 

жарыстарда кездеседі. Ауданаралық жарыстардың бір жақсы жері енді спортқа бет 

бұрып келе жатқандарға зор мүмкіндік береді. Зағип жандар үйлерінде отырып 

қалмай, жан-жағымен араласады. Біздің ұйым үкіметтік емес ұйым болғандықтан, 

барлық іс-шарамыз демеушілердің қолдауымен өтеді. Бүгінгі шарамыздың өтуіне 

мұрындық болып отырған Отырар аудандық дене шынықтыру жəне спорт бөлімі мен 

аудандық жұмыспен қамту жəне əлеуметтік бағдарламалар бөлімі. Осы аталған бөлім 

ұжымы мен басшылығына, спартакиаданың өтуіне ат салысқан Отырар ауданындағы 

өкіліміз Пернехан Тəшкенбайұлына өз атымнан жəне зағиптар қоғамы атынан үлкен 

алғысымызды білдіреміз»-деді.

Дода барысында өз шеберлігі мен ептілігін танытып, оқ бойы оза шыққан жеңімпаздар 

арнайы диплом, медалдармен марапатталып, бағалы сыйлықтар табысталды.

Шара барысында аудандық зағиптар қоғамының қоғамдық іс-шараларына тұрақты 

түрде қолдау көрсетіп, демеушілік танытып жүрген тұрақты демеушілер «Тəтті-нан» 

дүкенінің иесі Айжамал Бақдаулетова, «Айзере» дүкенінің иесі Тəжиева Бағила, 

Мəдениет, тілдерді дамыту, дене шынықтыру жəне спорт бөлімінің сектор меңгерушісі 

Нұрдаулет Қуандықов жəне аудандық жұмыспен қамту жəне əлеуметтік бағдарламалар 

бөлімінің басшысы Олжас Жандарбековтерге қоғам атынан дайындалған алғыс хаттар 

жолданды. 

Жарыс соңында қатысушыларға арнайы дастархан жайылып, жеңімпаздар мен 

қатысушыларға құрмет көрсетілді. Сонымен бірге келген қонақтарға арналып кəде-

сыйлар табысталды. Атап айтқанда, қоғамдық ұйым мүшесі Аманхан Жаргөбеновтың 

өз қолынан шыққан ерекше туындылары сыйға берілді.

Осы спартакиаданы ұйымдастыруда аудандық филиалдың басшысы Пернехан 

Ахаев пен қоғамдық ұйымның қызметкері Гүлзира Арысбекқызының еңбегі зор екенін 

айта кеткен жөн. Жарысқа демеушілер тарту, ұйымдастыру жұмыстарын үйлестіру, 

қатысушылардың жағдайын жасау, жарыстың жоғары деңгейде өтуін қамтамасыз ету 

оңай шаруа емес. Осы бағыттағы тынымсыз еңбектің нəтижесінде шара өз мақсатына 

жетіп, қатысушыларға көтеріңкі көңіл-күй сыйлады. Мұндай игі бастамалар қоғамдағы 

ынтымақ пен бірлікті нығайтып, ерекше жандарға қолдау көрсетудің жарқын үлгісі 

болып табылары сөзсіз.  

Зағип жандардың қоғамдық өмірге белсенді араласуына, олардың бос уақытын 

тиімді ұйымдастыруға жəне рухани-мəдени дамуына үлес қосып жүрген азаматтардың 

қатарында зағип оқырмандар нүктесінің кітапханашысы Гүлдана Əбзейітова мен 

Арыс ауылдық кітапханасының кітапханашысы Назира Жұманова бар. Олар аудандық 

зағиптар қоғамы ұйымдастыратын мəдени көпшілік, спорттық жəне танымдық іс-

шаралардың бел ортасынан табылып, қоғам мүшелеріне қолдау көрсетіп келеді. Жиын 

барысында зағип жандармен тығыз байланыс орнатып, олардың рухани сұраныстарын 

қанағаттандыру жолында аянбай еңбек етіп жүрген кітапхана қызметкерлерінің бұл 

жанашырлығы көпшілік тарапынан жоғары бағаланды. 

Жарысқа арнайы келген қонақтар Отырар жұртының дархан көңілі мен 

қонақжайлылығына тəнті болып, бұл күннің жарқын əсері ұзақ уақыт жадыларында 

сақталатынын жеткізді.

 Шолпан ПОЛАТҚЫЗЫ.

Жақында дзюдо жəне самбо кү-

ресінен КСРО спорт шебері, қазақ 

күресінен ҚазССР спорт шебері, 

облы сымызға танымал азамат До-

дабай Айтжан Зияұлының жүл десіне 

ар нал ған жасөспірімдер ара сында об-

лыс тық ашық турнир болып өтті.

Салауатты өмір салтын насихаттай 

отырып, жасөспірімдер арасында дос-

тық қарым-қатынасты нығайту, бұ-

қаралық спортты дамыту мақсатында 

өткен турнирге облысымыздың бар-

лық аудан-қалаларынан сегіз ко-

ман  да қатысты. Жарысқа Қазақстан 

Рес пуб ликасының еңбек сіңірген жат-

тықтырушылары Қуат  Бай қожаев, 

Ғабит Тəжібенов, Төреəділ Тұра баев 

жəне елге танымал спортшылар мен 

зия лы қауым өкілдері қатысты.

Дүбірлі доданың ашылу салта на-

тында ортаға аудан əкімінің орын-

басары Айдос Құлмаханов, «AMA-

NAT» партиясы Отырар аудандық 

филиалының жəне аудандық мəслихат 

төрағасы Уəлихан Ұзақов, ардагер 

спорт шылар, спорт шеберінің заман-

дастары мен қызметтестері, жақын 

туыстары мен балуандар сөз сөйлеп, 

Айтжан Зияұлының өмір жолы мен 

елге сіңірген еңбегі мол екендігін 

айтты. Барлық командаларға адал 

бəсеке мен сəттілік тіледі. Ағамыздың 

отбасы атынан келген қонақтардың 

иықтарына зерлі шапан жабылып, 

сый сияпаттар жасалды.   

Додабай Айтжан Зияұлы – туған 

жері нің өркендеуіне өлшеусіз үлес 

қосқан білікті маман, тəжірибелі бас-

шы жəне спорт саңлағы. Ол əр жыл-

дары инженер, Д.Құрманбек атын-

дағы колледждің директоры, Ақ құм, 

Көксарай ауыл округтерінің əкімі, 

мемлекеттік кəсіпорын басшы сы 

се кілді жауапты қызметтерді абыр-

оймен атқарып, ел сеніміне ие болды.

Спорт саласында да үлкен жетіс-

тіктерге жеткен азамат жастайынан 

атаның қанымен, ананың сүтімен бо-

йына дарыған күрес алаңында,одан 

қала берді дзюдо жəне самбомен 

айналысып, республикалық жəне ха-

лық аралық жарыстарда топ жарды. 

Дзюдо мен самбодан КСРО спорт 

шебері, қазақ күресінен ҚазССР 

спорт шебері атақтарына ие болды. 

Соны мен қатар халықаралық тур-

нирлердің жеңімпазы жəне жүлдегері 

атанып, аудан спортының мерейін 

асқақтатты.

Еңбек пен спортты қатар алып 

жүрген Айтжан ағамыздың өмір 

жолы – адал қызметтің, табан дылық 

пен отансүйгіштіктің жарқын үлгісі. 

Иə, спорт пен еңбекте биік белестерді  

бағындырған Айт    жан Зия ұлының 

жетістіктерінің ар  тында оның өмірлік 

серігі Бибігүл Қо жа мұратқызының 

да еңбегі зор. Отбасының берекесін 

ұйыстырып, бала тəрбиесіне ерекше 

мəн берген аяулы ана əрдайым 

жұбайына тірек болып, қуанышы мен 

жауапкершілігін бірге бөлісіп келеді.

Турнирдің жоғары деңгейде өтуіне 

перзенттері Мұхит, Райхан мен Гүл-

наздың қосқан үлесі зор. Олар жыл 

сайын спортшыларға қолдау көр-

сету мақсатында жарыстың ұйым-

дастырылуына ұйытқы болып келеді.

Жарыстың əділ əрі жоғары деңгейде 

өтуіне тəжірбиелі спорт маманы, 

Əлем чемпионатының жүлдегері, Ха-

лық аралық спорт шебері Жолдасбек 

Бектұрсынов жетекшілік етті. Тур-

нирдің бас төрешісі болған ол  жарыс-

тың барлық кезеңдерінің талапқа 

сай ұйымдастырылуын қадағалап, 

қатысу шылардың шеберлігін  əділ 

бағалауға ерекше мəн берді.  

Тартысқа толы өткен жарыс қоры-

тындысы бойынша жалпы коман-

далық есепте Отырар палуан дары 

бірінші орыннан көрінді. Жарыс та 

бағын сынауға келген ең жас қатысу-

шылардың бірі - Нұрлы Нұрмахан. 

Оның жасы небəрі 8 - де. Ал, боз-

кілем де ше берлік танытқан 10 жəне 

11 жас тағы жеткіншектер - Айтжан 

ағамыздың не мерелері Қасым-Жо-

март пен Ақ сұң қар. Олардың ата 

жолын қуып бұл спортпен ай-

на лысқанына үш жылдай уақыт 

болған. Атасының атына арналған 

турнирде намысты қолдан бермей 

жүлделі орынға ие болды. Еске сала 

кетсек жақында Созақ ауданында 

қазақ күресінен өткен халықаралық 

турнир де Қасым-Жомарт Мұхитұлы 

жеңім паз атанып, автокөлік иегері 

атанған болатын. Міне бұл жарыста 

да оқ бойы оза шығып, жеңіске қол 

жеткізді.   

Жүлделі орынға ие болғандарға 

чем пиондық белбеулер мен сый-сия-

паттар табысталды. Иə, бұл дүбірлі 

дода-спорт шебері, жерлесіміз Айт-

жан Зияұлының жарқын есімін 

ұлықтап қана қоймай, ұлттық 

спорттың өркен деуіне жəне жас 

таланттардың қанат тауына серпін 

беретін шара болды. Алдағы 

уақытта бұл турнир дəстүрлі түрде 

ұйымдастырылып,аясы бұдан да 

кеңейе түседі деген сенімдеміз. 

  

 Шолпан ПОЛАТҚЫЗЫ.

ЕҢБЕК ПЕН СПОРТ 

ТАБЫСТЫҢ ҚОС ҚАНАТЫ

 ОТЫРАР ТӨРІНДЕГІ ЕРЕКШЕ 

СПАРТАКИАДА

Қазақстан Республикасы Экологиялық кодексінің (бұдан 

əрі - Кодекс) 55-бабының 6-тармағына сəйкес, Қазақстан Рес-

публикасы Экология жəне табиғи ресурстар министрлігіне 

(бұдан əрі – ЭТРМ) стратегиялық экологиялық бағалау (бұдан 

əрі – СЭБ материалдары)  жүргізу үшін мынадай құжаттар 

келіп түсті:  

1) «Түркістан облысы Отырар ауданы Балтакөл ауылының 

əзірленген даму жəне салу жоспарларын (шағын елді мекен-

дердің бас жоспарының оңайлатылған нұсқасы) (түзе ту)» 

жобасы бойынша түсіндірме жазбалар; 

2) Графикалық материалдар: «Аумақты қазіргі заманғы 

пайдалану жоспары (тірек жоспар)» схемалары, «Бас жоспар 

(негізгі сызба)» схемалары; 

3) Түркістан облысы Отырар ауданы Балтакөл ауыл округі 

Балтакөл ауылын əзірленген даму жəне салу жоспарларын 

(шағын елді мекендердің бас жоспарының оңайлатылған 

нұсқасы) (түзету)» қала құрылысы жобасына жоспарланған 

қызметтің қоршаған ортаға əсерін скринингке бастамашылық 

етуге арналған есеп.

Материалдарды əзірлеуші: «EUROBASIS» ЖШС.

Материалдарға  тапсырыс беруші: Отырар ауданы əкім-

ді  гінің «Отырар ауданының құрылыс, сəулет жəне қала 

құрылысы бөлімі» мемлекеттік мекемесі.  

Құжаттың экологиялық бөлігін əзірлеуге жауапты: Отырар 

ауданы əкімдігінің «Отырар ауданының құрылыс, сəулет жəне 

қала құрылысы бөлімі» мемлекеттік мекемесі.  

СЭБ материалдары бойынша қорытындылар беруге жа-

уапты уəкілетті орган: Қазақстан Республикасының Эко логия 

жəне табиғи ресурстар министрлігі.  

Жұртшылықты (барлық азаматтар мен заңды тұлғаларды) 

келесі мəселелер бойынша өз ескертулері мен ұсыныстарын 

айтуға шақырамыз:

1) Бас жоспардың іске асырылуы қоршаған ортаға 

айтарлықтай əсер етуі мүмкін бе, егер солай болса, бұл қандай 

əсерлер жəне сіз оларды неге маңызды деп санайсыз?

2) Бас жоспар бекітілгенге дейін қоршаған ортаға жəне 

халықтың денсаулығына қандай əсерлерді зерделеу қажет 

жəне неге?

3) СЭБ бойынша есепте құжатты іске асырудың қоршаған 

ортаға жəне халықтың денсаулығына ықтимал елеулі əсерлері 

туралы Сізді қызықтыратын барлық ақпарат қамтылған ба? 

Сізді қандай ақпарат қызықтырады жəне неге?

4) сізде Бас жоспарды іске асырудың қоршаған ортаға жəне 

халықтың денсаулығына ықтимал əсеріне байланысты өзге де 

ескертулер мен ұсыныстар бар ма?

Стратегиялық құжаттың қолданылу мерзімі: 2026-2045 ж.ж.

Уəкілетті орган: Қазақстан Республикасының Экология 

жəне табиғи ресурстар министрлігі. 

Ескертулер мен ұсыныстарды қабылдау рəсімін өткізу 

мерзімі: 2026 жылғы 03 маусымнан бастап 17 маусымға дейін 

(ескертулер мен ұсыныстарды қабылдаудың соңғы күні – 2026 

жылғы 17 маусым).

Байланыс деректері: Қазақстан Республикасының Экология 

жəне табиғи ресурстар министрлігі, Астана қаласы, Мəңгілік 

Ел даңғылы, №8. 

Экологиялық саясат департаменті.

Тел. 8 (7172) 74-02-83

e-mail: b.zhartybaeva@ecogeo.gov.kz, n.kunanbayeva@eco-

geo.gov.kz/

Ескертулер мен ұсыныстарды жазбаша түрде электрондық 

түрде эл-ектронды мекен-жайға жіберуге болады. Министрлік 

Кеңсесінің мекен-жайы: k.kense@ecogeo.gov.kz.

Сіздің құжаттарыңыздың алынғандығы жөнінде, кеңседе 

+7/7172/74-08-44 телефоны арқылы міндетті түрде нақтылау 

қажет.  

СЭҚБ бойынша материалдар орналастырылған:

Отырар ауданы əкімдігінің «Отырар ауданының құрылыс, 

сəулет жəне қала құрылысы бөлімі» мемлекеттік мекемесі.

Отырар ауданы əкімдігінің сайтында жарияланған. (сіл те-

месі https://www.gov.kz/memleket/entities/turkestan-otyrar-au-

dany/documents/details/ 1007617?lang=kk)

Отырар ауданының құрылыс,

сəулет жəне қала құрылысы бөлім.

ƏСЕР ЕТУ 

СКРИНИНГІН 

ҚАРАУ ТУРАЛЫ 

ХАБАРЛАНДЫРУ


